
Alta-mi inaarutaasumik isumaqatigiissutip (The Alta Document) taassumalu nassa-
tarisaanik pingaarnertut kaammattuutigineqartut 4-it, nunat tamalaat akornanni nit-
tarsaanneqarnissaanut, kiisalu Naalagaaffiit Peqatigiit nunat inuii pillugit 2014-imi 
nunarsuaq tamakkerlugu ataatsimeersuartitsinissaanut inaarutaasumik isumaqati-
giissutip Naalagaaffiit Peqatigiit 68-issaa Ataatsimeersuarneranni pisortatigoortu-
mik allagaatigilissagaat pillugu Naalakkersuisut suliaqaqqullugit Inatsisartut aala-
jangiiffigisassaattut siunnersuut. 
(Inatsisartunut ilaasortaq Sara Olsvig Inuit Ataqatigiit) 

Sara Olsvigip, Inuit Ataqatigiit, Inatsisartunut aalajangiiffigisassanngorlugu siunnersuu-
tigaa Naalakkersuisut peqquneqassasut, Alta-mi inaarutaasumik isumaqatigiissutip taas-
sumalu nassatarisaanik pingaarnertut kaammattuutigineqartut 4-it nunat tamalaat akor-
nanni nittarsaanneqarnissaat, kiisalu FN-imi nunat inoqqaavi pillugit Nunarsuarmioqatigiit 
Isummersoqatigiinnissaanni inaarutaasumik isumaqatigiissutip taassuma pisortatigoor-
tunngortinnissaa. Tassa 2014-imi FN-ip 68-issaannik Ataatsimersuarneranut atatillugu  
ingerlanneqartussami. 

Inaarutaasumik isumaqatigiissutip pineqartup siunertaaa tunngaviilu tamakkiisumik siun-
nersuuteqartup saqqummiutereermagit Siumut sinnerlugu uteqqiissanngilanga. Naalak-
kersuisut aamma siunnersuummik paasinnilluarlutik akissuteqarput kissaatigalugulu aap-
paagu FN-imi nunat inoqqaavi pillugit Nunarsuarmioqatigiit Isummersoqatigiinnissaat iluat-
silluarumaartoq. 

Siumup taamatut oqaaseqarluni siunnersuut tamanit isumaqatigiissutigineqarmat Ataat-
simiititaliamut suliakkiissutigineqaqqaarnissaa pisariaqarsorinagu, siunnersuutip taamatut 
isikkoqarluni aappassaanik suliarineqarnissaa innersuussutigaa. 

 


